
municatione, so die Flacianer vnd andere dieser zeit verteidingen, welchs wir
zwar weiter ausfuren kondten, wenn wir nicht der schwachen hertzen scho-
nen musten.

Vieleicht wundert sich aber ein fromer Christ, das aus diesem einigen dog-
mate von der communicatione physica so mancherley vnd in sich selbst
widerwertige Jrrthum folgen sollen. Es ist aber nicht new, das wenn man ein
vngereimbtes ding furgibt, zugleich vnzelich viel vngereimeter sachen fol-
gen. Dis sihet man an dem Eraniste bey dem Theodoreto, den er auch
darumb nennet morOuopdov,* weil seine Secten aus vieler Ketzer Jrrthum
zusamengetragen vnd als ein geflickter Bettlers Mantel mancherley lappen
vnd tuch gestiickt vnd geflickt ward. Vnd was ist heutiges tages der Turcki-
sche Alkoran anders als ein Chaos vnd Teufflische vermischung vielfeltiger
Gotteslesterung? Darumb sich deste weniger zu wundern, das auch mit,
neben vnd durch die physicam communicationem so gar mancherley wider-
wertige Jrrthum eingefuret werden.

Warhaffte beschildigung der Flacianer.

Zu erbarmen ist es aber, das der Teuffel eben dieses schrecklich geticht
angefangen hat zu erwecken in denen [196v:] Kirchen, so sich Euangelisch
rhiimen. Aber also hat er vorzeiten auch Samosatenum erwecket, die Kir-
chen zu Antiochia zu beschmeissen, da die Junger, so der Apostel Lere fol-
geten, am ersten Christen sind genennet worden. Noch viel mehr aber ist es
zu beklagen, das so ein grosser hauffe vnerfarner, vnuerstendiger, zum teil
auch mutwilliger, boshafftiger Leute auff solch schrecklich getichte fallen.
Aber frome, Gottselige Christen solten jnen billich soviel desto mehr angele-
gen sein lassen, das sie dem Teufel auff seine schantz achtung geben, der
nichts anders suchet, denn das dem Gottslesterischen Mahometismo vnd
Teufflischen Alcoran hiemit der weg bereitet vnd was noch ferner in den
Euangelischen Kirchen von dem Ampt vnd wolthaten Christi wider die
Papistische verfelschung durch Gottes gnade geleret wird, auch allgemehlich
in zweiuel vnd vngewisheit gebracht werde. Denn also sol die weissagung
Christi erfullet werden: ,,Meinstu auch, wenn des Menschen Son komen
wird, das er Glauben finden werde auff Erden?835 Hierzu helffen die Flacia-
ner dem Teuffel getrost vnd mutig. Denn von wenig Jaren her haben sie
neben viel andern scheuslichen Jrrthumen auch jre Enthusiastische trewme
von dem Glauben vnd von der Rechtfertigung des Stunders fur Gott wider
die wolgegrundte Lere, so zuuor in vnsern Kirchen wider die Papisten er-
stritten vnd erhalten gewesen, eingefuret, dadurch das Ampt vnd wolthaten
Christi verdunckelt wird. Vnd darff Heshusius sich rhtimen, das er es jm
gantzer zehen Jar habe lassen sawer werden, ehe er gefunden habe, wie er

884 Vgl. Theodoret, Eranistes. Prolog, in: PG 83, 28 (Ettlinger 61, 22.)
885 Tk 18,8.





